
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
  V E N D I M 

Nr. 57, datë 26.04.2018
PËR

MIRATIMIN E KËRKESËS PËR TRANSFERIMIN NË PRONËSI TË BASHKISË TIRANË, TË DISA PRONAVE TË PALUAJTSHME SHTETËRORE QË DO TË PËRDOREN PËR USHTRIMIN E DETYRAVE TË SAJ FUNKSIONALE NË FUSHËN ARSIMORE, INFRASTRUKTURËS DHE ZHVILLIMIT EKONOMIK 
Në mbështetje të nenit 8, pika 2,  nenit 9, pika 1, nënpika 1.1, shkronja “b” dhe nënpika 1.2, shkronja “a”, nenit 23, pika 14, nenit 54, shkronja “k”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, ligjit nr. 8743, datë 22.2.2001 “Për pronat e paluajtshme të shtetit”, të ndryshuar, nenit 3, të ligjit nr.8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore” të ndryshuar, vendimit nr. 500, datë 14.8.2001 të Këshillit të Ministrave “Për inventarizimin e pronave të paluajtshme shtetërore dhe transferimin e pronave në njësitë e qeverisjes vendore” të ndryshuar, udhëzimit nr.15, datë 30.06.2003 “Për mënyrën e paraqitjes nga njësitë e qeverisjes vendore të kërkesave për transferimin në pronësi të tyre të pronave të paluajtshme publike”, me propozimin e Kryetarit të Bashkisë, Këshilli Bashkiak,
V E N D O S I:

1. Miratimin e kërkesës për transferimin në pronësi të Bashkisë Tiranë të disa pronave të paluajtshme shtetërore që do të përdoren për ushtrimin e detyrave të saj funksionale në fushën e infrastrukturës, planifikimit të territorit, zhvillimit ekonomik dhe arsimor, sipas formularëve bashkëlidhur dhe pjesë përbërëse e këtij vendimi.

2. Ngarkohen Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Punëve Publike, Drejtoria e Përgjithshme e Zhvillimit Ekonomik dhe Drejtoria e Përgjithshme Juridike e Aseteve dhe Licencimit për zbatimin e këtij vendimi. 
Ky vendim hyn në fuqi sipas përcaktimeve të pikës 6 të nenit 55, të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.
K R Y E T A R 
ALDRIN DALIPI

	Numri rendor i pronës në listën e inventarit
	Fusha e përdorimit të pronës
	Lloji i transferimit

	1-10
	Prona që përdoren fushën e arsimit
	Në pronësi

	11-17
	Prona që përdoren në fushën e infrastrukturës
	Në pronësi

	18
	Prona që përdoren në fushën e zhvillimit ekonomik
	Në pronësi


RELACION
PËR

MIRATIMIN E KËRKESËS PËR TRANSFERIMIN NË PRONËSI TË BASHKISË TIRANË, TË DISA PRONAVE TË PALUAJTSHME SHTETËRORE QË DO TË PËRDOREN PËR USHTRIMIN E DETYRAVE TË SAJ FUNKSIONALE NË FUSHËN ARSIMORE, INFRASTRUKTURËS DHE ZHVILLIMIT EKONOMIK
Në mbështetje të nenit 8, pika 2,  nenit 9, pika 1, nënpika 1.1, shkronja “b” dhe nënpika 1.2, shkronja “a”, nenit 23, pika 14, nenit 54, shkronja “k”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, ligjit nr. 8743, datë 22.2.2001 “Për pronat e paluajtshme të shtetit”, të ndryshuar, nenit 3, të ligjit nr.8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore” të ndryshuar, vendimit nr. 500, datë 14.8.2001 të Këshillit të Ministrave “Për inventarizimin e pronave të paluajtshme shtetërore dhe transferimin e pronave në njësitë e qeverisjes vendore” të ndryshuar, udhëzimit nr.15, datë 30.06.2003 “Për mënyrën e paraqitjes nga njësitë e qeverisjes vendore të kërkesave për transferimin në pronësi të tyre të pronave të paluajtshme publike”, i parashtrojmë Këshillit Bashkiak relacionin si më poshtë vijon: 

Në kuadër të zbatimit të detyrave të projektimit për ndërtimin e shesheve të shkollave të reja, kërkojmë transferimin në pronësi të Bashkisë së Tiranës të pasurive me nr. rendor nga 1-10 sipas formularit për inventarizimin e pronave të paluajtshme shtetërore bashkëlidhur.
Gjithashtu, referuar Memos me nr.14926, datë 17.4.2018, Drejtoria e Përgjithshme e Planifikimit dhe Zhvillimit të Territorit, i është drejtuar Kryetarit të Bashkisë, dhe ka kërkuar miratimin për vijimin e procedurave të mëtejshme që do të mundësojnë transferimin e këtyre pronave, në pronësi të Bashkisë Tiranë.

Një nga problematikat kryesore të planifikimit dhe zhvillimit të qëndrueshëm në territor është përfshirja në zhvillim e parcelave me pronësi publike. Drejtoria e Planifikimit te Territorit e konsideron të domosdoshme përfshirjen e parcelave me pronësi publike në zhvillim duke i sintetizuar disa arsye si vijon:

Së pari, struktura urbane e qytetit trashëgon pronësi të tipologjisë urbane historike, të përbërë nga shtëpiza individuale dhe të bashkëlidhura të vendosura në parcela të çrregullta, të vogla dhe me shumë rrugicëza aksesi dhe kalimesh këmbësorësh me pronësi publike. Mospërfshirja e parcelave publike të këtij tipi në zhvillim vështirëson projektimin urban si dhe cënon zhvillimin e një gjuhe urbane të rregullt, nëpërmjet të cilës të mund të projektohen hapësira publike dhe rekreative të domosdoshme për komunitetin. Në kontekst planifikimi dhe projektimi është një kusht i domosdoshëm për transformimin e kryeqytetit në një qytet cilësor dhe të qëndruëshëm bashkëkohor.  Në vijim të këtij nocioni, si dhe zhvillimit të koncepteve të planifikimit në të cilat Tirana po avancon, Drejtoria e Planifikimit të Territorit aktualisht i rezervon të drejtat e zhvillimit të parcelave me pronësi publike në strategjitë e detajuara të planifikimit, të cilat nuk kanë arritur të përdoren dhe as të përmirësojnë projektimin urban pasi deri më tani nuk janë përfshirë në zhvillim në politikat e rizhvillimit nëpërmjet partneritetit publik-privat. 

Së dyti, përfshirja e parcelave publike në zhvillim është një potencial i pashfrytëzuar ekonomik për Bashkinë Tiranë, e cila jo vetëm do të mundësojë përmirësimin e transformimit urban të kryeqytetit por do të kontribuojë drejtëpërdrejt në përfitimin ekonomik të Bashkisë Tiranë nga zhvillimi i aseteve të pashfrytëzuara dhe të papërdorueshme në mënyra të tjera për nevoja publike. Programi i rizhvillimit të parcelave me pronësi publike i parashikuar në strategjinë e Planit të Përgjithshëm Vendor dhe i përcaktuar në legjislacionin për planifikim, trajton në mënyrë konkrete transformimin e kësaj tipologjie parcelash për përfitim publik. Drejtoria e Planifikimit të Territorit inkurajon programe rizhvillimi për këto parcela nëpërmjet partneritetit publik-privat që parashikon përfshirjen e tyre në zhvillim së bashku me parcelat private kufitare. Në respektim të këtij kushti, përfitimet nga zhvillimi për Bashkinë  Tiranë do të jenë sipërfaqe ndërtimi, në të njëjtën trajtë dhe mënyrë si edhe përfitimet që do të jenë nga pronarët e parcelave private kufitare. Përfitimet në sipërfaqe ndërtimore do të ndihmojnë Bashkinë Tiranë për shtimin e fondit për strehim, për realizimin e infrastrukturës së shërbimeve, etj. 
Së treti, si rezultat i realizimit të detyrës së projektimit “Ndërtimi i Shkollave të Reja” dhe korrespondencës së ndjekur me Ministrinë përgjegjëse në fushën e shpronësimit janë evidentuar pronat në pronësi të shtetit, për të cilat lind nevoja transferimi në pronësi të Bashkisë së Tiranës për të bërë të mundur realizimin e kësaj detyre projektimi.
Bazuar në pikën 6 dhe pikën 14, paragrafi i dytë i vendimit të Këshillit të Ministrave nr. 500, datë 14.8.2001 “Për inventarizimin e pronave të paluajtshme shtetërore dhe transferimin e pronave në njësitë e qeverisjes vendore” të ndryshuar, përcaktohet se:
“Për zonat kadastrale ku ka përfunduar procesi i regjistrimit të pasurive të paluajtshme, shtetërore ose për zonat ku regjistrimi i pronave është në proces nga zyrat e regjistrimit të pronave të paluajtshme dhe ka dokumentacion të plotë për to, sipas materialeve dhe formularëve që shpërndan AITPP-ja, sipas pikave 4 e 6 të këtij vendimi, njësitë e qeverisjes vendore paraqesin kërkesën për transferim të pronave, njëkohësisht me dërgimin e listës së inventarit”
Drejtoria e Pasurive të Paluajtshme pranë Bashkisë Tiranë ka përgatitur këto dokumenta:
1. Kartelat e pasurive të paluajtshme.
2. Hartat treguese të regjistrimit.
3. Formularin për inventarizimin e pronave të paluajtshme shtetërore.
Sa më sipër, parashtrojmë miratimin e kërkesës për transferimin në pronësi të Bashkisë Tiranë të pronave të paluajtshme shtetërore, që do të përdoren për ushtrimin e detyrave të saj funksionale në fushën arsimore, infrastrukturës dhe zhvillimit ekonomik, si më poshtë vijon:

	Numri rendor i pronës në listën e inventarit
	Fusha e përdorimit të pronës
	Lloji i transferimit

	1-10
	Prona që përdoren fushën e arsimit
	Në pronësi

	11-17
	Prona që përdoren në fushën e infrastrukturës
	Në pronësi

	18
	Prona që përdoren në fushën e zhvillimit ekonomik
	Në pronësi


Duke shpresuar në miratimin e këtij materiali nga ana Juaj,
Z. Raif Halidini

Specialist, Sektori i Regjistrimit dhe Inventarizimit

Znj. Andia Haxhi

Specialist, Sektori i Regjistrimit dhe Inventarizimit

Z. Mexhit Doçi
Specialist, Sektori i Asistencës Ligjore dhe Legjislacionit 

Znj. Enola Bejko
Përgjegjës, Sektori i Asistencës Ligjore dhe Legjislacionit

Znj. Anisa Seferaj

Përgjegjës, Sektori i Regjistrimit dhe Inventarizimit

Z. Devis Agaraj

Përgjegjës, Sektori i Makroplanifikimit
Znj. Laura Deliu
Drejtor, Drejtoria Juridike

Z. Alban Dokushi 
Drejtor  i Përgjthshëm Juridik, Aseteve dhe Licencimit 

Z. Taulant Tusha

Drejtor  i Përgjthshëm i Punëve Publike

Z. Ditjon Baboçi
Drejtor i Përgjthshëm i Planifikimit dhe Zhvillimit të Territorit
Z. Arbjan Mazniku




      
Nën/Kryetar                                                      
Z. Behar Zeneli
           
 Sekretar i Këshillit Bashkiak



Znj. Esmeralda Demiraj
Përgjegjës i Këshillit Bashkiak




      R  E P U  B  L  I  K  A    E    S  H  Q  I  P  Ë  R  I  S  Ë  
BASHKIA TIRANË  
    KRYETARI
Nr. prot. _________





         Tiranë, më __/__/ 2018

Lënda:           Dërgohet  materiali për shqyrtim dhe miratim.
ZOTIT ALDRIN DALIPI
KRYETAR I KËSHILLIT BASHKIAK 
TIRANË
I nderuar zoti kryetar,

Bashkëngjitur ju dërgojmë për shqyrtim dhe miratim projekt - vendimin “Për miratimin e kërkesës për transferimin në pronësi të Bashkisë Tiranë, të disa pronave të paluajtshme shtetërore, që do të përdoren për ushtrimin e detyrave të saj funksionale në fushën arsimore, infrastrukturës dhe zhvillimit ekonomik”.
Me respekt,

K R Y E T A R I

Erion VELIAJ

Konceptoi dhe punoi:
Specialist i SALL: M.Doçi
Specialist i SRI: R. Halidini

Specialist i SRI: A.Haxhi
Miratoi:
Përgjegjës i SALL: E.Bejko
Përgjegjës i SMP: D.Agaraj

Përgjegjës i SRI: A. Seferaj
Drejtor i DJ: L.Deliu
Drejtor i DPZhT: D. Baboçi
Drejtor i DPPP: T.Tusha
Drejtor i DPJAL: A.Dokushi
Nr. i kopjeve: 3
Datë: 20.04.2018

